Апстракт 
Создавањето ex nihillo низ призма на софиологијата на отец Сергеј Булгаков

Отец Сергеј Булгаков (1871-1944), под непосредно влијание на Владимир Соловјов и особено на отец Павел Флоренски, го развива својот софиолошки концепт, кој добива централно место во неговото учење за тријадологијата и Божјата икономија. Основното промашување на руската софиологија се состои во тоа што прашањето за Премудроста Божја не е христолошки втемелено, во духот на новозавеното и патристичко учење. Булгаков ја занемарува теологијата на несоздадените Божји енергии. Тој мисли дека таа не го објаснува во доволна мера создавањето на светот како и односот меѓу Бог и светот. Според него, создавањето на светот и неговото единство со Бога можат да бидат објаснети само преку посредник кој има улога на „онтолошки мост“ меѓу Творецот и созданието. Булгаков, користејќи ги парадигмите за онтолошко посредништво, карактеристични за одредени антички филосoфски системи, особено за неоплатонизмот, ја развива својата доктрина за Софија. Таа е иманентна и на Божјата природа и на созданието. Ваквиот став го води Булгаков до позицијата на пантеизмот. Тој за да ја избегне оваа опасност го модифицира своето учење со тоа што започнува да говори за два модалитетa на Софија – „Божествена Софија“ и „Тварна Софија“. За разлика од патристичката теологија, софиолошкиот есенцијализам на Булгаков не ја запазува антиномијата на апофатичко-катафатичката теологија, а со тоа ја доведува во прашање онтолошката разлика помеѓу Создателот и созданието. Станува збор за неуспешен обид да се протолкува догмата за создавањето на светот ex nihillo, преку категории и концпети кои се туѓи на црковното предание.

